
MATEMATIKA FANINI 
O‘ZLASHTIRISHDA 

BOSHLANG‘ICH SINF 
O‘QUVCHILARINING 

SEMIOTIK YONDASHUVINI 
SHAKLLANTIRISH

Xayrullayev Ismatulla Nurullayevich
Termiz iqtisodiyot va servis universiteti

“Axborot texnologiyalari va aniq fanlar” kafedrasi dotsenti

Annotatsiya: Bugungi kunda boshlang‘ich sinf o‘quvchilarining matematika fanini o‘zlashtirish jarayonida uchrayotgan 
muammolar hamda ularning samarali yechimlarini izlash masalasi dolzarb ahamiyat kasb etmoqda. O‘quv ma’lumotlarini 
semiotik tarzda uzatish va uni o‘rganishga texnologik yondashuv nuqtai nazaridan ilmiy asoslash bo‘yicha to‘plangan tajri-
balarni tizimlashtirish zarurati mavjud. Semiotik kompetentsiyani shakllantirish jarayonida belgi-ramziy faoliyatni tashkil 
etish qobiliyati o‘qituvchi uchun muhim hisoblanadi, chunki ushbu yondashuv katta hajmdagi ma’lumotlarni ixcham, 
tushunarli va vizual shaklda taqdim etish imkonini beradi. Maqolada boshlang‘ich ta’lim jarayonida semiotik yondashuv
ning o‘quvchilarning kognitiv faolligi, matematik tafakkuri va o‘quv faoliyatini rivojlantirishdagi ahamiyati tahlil qilingan.

Kalit so‘zlar: matematika, boshlang‘ich ta’lim, semiotik, kompetentsiya, o‘quv faoliyati, kognitiv faoliyat, ta’lim, axborot, 
raqamli texnologiyalar.
Abstract: Today, considerable attention is being paid to the problems encountered by primary school students in mas-
tering mathematics and to finding effective solutions to these difficulties. There is a need to systematize the accumulated 
experience related to the scientific substantiation of the semiotic transmission of educational information and the tech-
nological approach to its acquisition. Within the framework of developing semiotic competence, the ability to organize 
sign-symbolic activity is of great importance for teachers, since it enables the presentation of large amounts of information 
in a compact, clear, and visual format. The article analyzes the role of the semiotic approach in developing students’ cog-
nitive activity, mathematical thinking, and learning activities in primary education.

Key words: mathematics, primary education, semiotics, competence, learning activity, cognitive activity, education, infor-
mation, digital technologies.
Аннотация: В настоящее время особую актуальность приобретает проблема трудностей, возникающих у уча-
щихся начальных классов при усвоении математики, а также поиск эффективных путей их решения. Существует 
необходимость систематизации накопленного опыта научного обоснования семиотической передачи учебной 
информации и технологического подхода к её освоению. В процессе формирования семиотической компетент-
ности способность организовывать знаково-символическую деятельность имеет важное значение для учителя, 
поскольку позволяет представлять большой объём информации в компактной, наглядной и доступной форме. 
В статье анализируется значение семиотического подхода в развитии когнитивной активности, математического 
мышления и учебной деятельности учащихся начального образования.

Ключевые слова: математика, начальное образование, семиотика, компетентность, учебная деятельность, ког-
нитивная деятельность, образование, информация, цифровые технологии.

KIRISH
Matematikani o‘zlashtirish, o‘z mazmuniga ko‘ra, murakkab integrativ faoliyatdir. Psixologlar bu faoliyatga 

xos bo‘lgan ko‘pqirrali psixologik jarayonlarni alohida ko‘rsatib o‘tadilarki, bu jarayonlar bilishning matematik 
shaklida boshqa o‘quv-intellektual harakatlar bilan uyg‘unlashib ketadi. Bunday jarayonlardan biri fazoviy 
fikrlash tushunchasidir. Fazoviy fikrlashning asosiy jarayonli birligi ob’ektning fazoviy xususiyatlarini ifoda 
etuvchi timsol (obraz)dir. Ob’ektda uning fazoviy xossalari va xususiyatlarini ko‘ra bilish hamda ular ustida 
grafik ko‘rgazmalilik asosida amallar bajara olish mahorati, ayniqsa, matematika bilan bog‘liq faoliyat turida 
katta ahamiyat kasb etadi [1]. 

MAVZUGA OID ADABIYOTLAR SHARHI
Kichik yoshli o‘quvchilarning ehtimoliy-statistik materiallarni o‘zlashtirishlari, hayotiy hodisa-voqealarga oid 

ma’lumot yig‘ish va shu asosda tahlil yuritishlarini rivojlantiruvchi bilish faoliyatini tashkil etishni quyidagi misol 
yordamida tasvirlash mumkin. Faqat ular mazkur oddiy tajriba-masalalarga kichik yoshli o‘quvchilarning ehti-
mollik haqidagi tasavvurlarini shakllantirish nuqtai nazaridan yondashadilar.

Talabalarga quyidagi ko‘rinishlardagi vazifalar va topshiriqlar beriladi [3]:

•	 o‘quvchilarning mazkur vazifani bajarishdagi bilish faoliyatini - ularda bilish ehtiyoji va bilish motivlari paydo 
bo‘lishidan ma’lum darajadagi matematik tajribaga erishgunlariga qadar bo‘lgan davomiylikda tavsiflang; 

•	 mazkur masalani hal etish uchun o‘quvchilarni jalb etadigan o‘qituvchining pedagogik faoliyatini tavsiflab 
bering; 

•	 o‘quvchilar ushbu masalani yechish asnosida o‘rganadigan tushunchalarni va o‘zlashtiradigan nazariy 
faktlarni sanab o‘ting hamda nazariy-ehtimollik bilimlarining rivojlanish sxemasini chizing; 

•	 nazariy-ehtimollik bilimlari o‘qituvchining kichik yoshli o‘quvchilarni matematik jihatdan rivojlantirishga 
qaratilgan pedagogik faoliyatining asosiy maqsadi bo‘la olmasligini isbotlang [4]. 

Ko‘rib turganimizdek, bo‘lajak o‘qituvchi uchun tuzilgan topshiriqlar majmuasi aynan bo‘lajak o‘qituvchilarni 
kichik yoshli o‘quvchilarning matematik jihatdan rivojlanishlariga tayyorlash tartibiga to‘liq mos keladi. Masalan:

•	 birinchi topshiriqda o‘qituvchining kichik yoshli o‘quvchi bilish faoliyatining mohiyatini mufassal tahlil etishi 
nazarda tutiladi; 

•	 ikkinchi topshiriqni bajarishda o‘qituvchi o‘z pedagogik faoliyatini ongli ravishda refleksiv tahlil etish maho­
ratiga ega bo‘lishi lozim bo‘ladi; 

•	 uchinchi topshiriq bajarilishi o‘qituvchining o‘z fani sohasida nazariy kompetentsiyalarga ega bo‘lganligini 
ko‘rsatadi; 

•	 to‘rtinchi topshiriqda o‘qituvchi o‘z pedagogik faoliyatining maqsadlarini aniqlashtira olganligi ko‘zda tuti-
ladi [2]. 

O‘qituvchini kichik yoshli o‘quvchilarni matematik jihatdan rivojlantirishga tayyorlashning yuqorida keltirib 
o‘tilgan matematik mundarijasi bir qator majmua (blok)larni o‘z ichiga oladi. Bu majmualar (bloklar) quyidagi-
lardir:

•	 natural sonlar arifmetikasi; 

•	 geometriya elementlari; 

•	 algebra elementlari; 

•	 ehtimollar nazariyasi elementlari.

TADQIQOT METODOLOGIYASI
Biroq, e’tirof etish lozimki, o‘qituvchining kichik yoshli o‘quvchilarni matematik jihatdan rivojlantirishga 

tayyorlanganlik darajasi to‘liq bo‘lishi uchun mazkur matematik mundarija doirasidagi kompetentsiyalar yetarli 
hisoblanmaydi. Sanab o‘tilgan majmualarni to‘liq o‘zlashtirish bilan ham matematik ob’ektlarning tub mohiyatini 
oydinlashtirib bo‘lmaydi. O‘qituvchilarni kichik yoshli o‘quvchilarni matematik jihatdan rivojlantirishga tayyorlash 
jarayonini mundarijaviy jihatdan to‘ldirish, mazmunan mukammallashtirish uchun yana metodologiya element-
lari va semiotika elementlarini ham kiritish lozim bo‘ladi [5].

O‘qituvchilarni kichik yoshli o‘quvchilarni matematik jihatdan rivojlantirishga tayyorlashda matematika 
metodologiyasi elementlarining ahamiyati.

Ontologik nuqtai nazardan qaraydigan bo‘lsak, matematika metodologiyasi - bu matematik ob’ektlar va 
ularni bilishning o‘ziga xosliklari haqidagi ta’limotdir. Kichik yoshli o‘quvchilarni matematik jihatdan rivojlantirish 
faoliyatining muvaffaqiyatli tashkil etilishi birlamchi matematik tushunchalar va ularning real hayotdagi qo‘llani­
lishi haqidagi bilimlar darajasi bilan belgilanadi. Bo‘lajak boshlang‘ich sinf o‘qituvchisi kichik yoshli o‘quvchilarni 
matematik jihatdan rivojlantirish uchun:

•	 dastlabki matematik tushunchalar minglab yillarga teng tarixiy taraqqiyot davomida sekin-astalik bilan 
shakllanib borganligini va bu jarayon insonning atrof-borliqning miqdoriy hamda strukturaviy xossalarini 
o‘rganish va ularni timsollar, ishoralar, so‘zlar orqali ifoda etish bilan bog‘liq faoliyatida sodir bo‘lib borgan-
ligini; 

•	 matematik tushunchalar kuzatiladigan hodisalarning ko‘pbosqichli abstraktsiyalashuvi, mukammallashuvi 
va umumlashuvi natijasi bo‘lib, bilish sub’ektining mental tasavvuridagi ob’ektlar majmuasining intuitiv 
tarzda qabul qilinadigan elementlari sifatida namoyon bo‘lishini; 

•	 amaliy masalalarni hal etish asnosida matematik tushunchalarning xossalari namoyon bo‘lib borishini va 
ularning alohida timsollar, belgilar bilan qayd etib borilishi natijasida timsollar hamda ishoralar majmuasi 
shakllana borishini; 

•	 biroq belgilab o‘tilgan barcha ta’kidlarni faqat empirik usul bilan isbotlab bo‘lmasligini, binobarin, isbotlash 
jarayoni sub’ektdan o‘ziga xos matematik mulohazalar, tahlillar va deduktiv xulosalar talab etishini [6]; 

•	 isbot talab qiluvchi barcha da’volar va ta’kidlar induktiv mulohazalar, analogiyalar bo‘yicha deduktiv mulo-
hazalar, tahlillar hamda intuitiv sezgilar yordamida ajratib olinishini; 

•	 matematika o‘qituvchilarni kichik yoshli o‘quvchilarni matematik jihatdan rivojlantirishga tayyorlashning 
asosiy vositasi sanalgani barobarida, u gumanitar fan sifatida ham qaralishini, negaki uning ob’ektlari 
bevosita insonlarning yashash tarzlari bilan bog‘liq ekanligini; 

•	 matematikada mulohazalarni isbotlash sub’ektda mantiqiy fikrlash qobiliyatini rivojlantirishini ongli ravishda 
his etishi va shu sifatlarga ega bo‘lish uchun intilishi, o‘z-o‘zini rivojlantirib borishi talab etiladi [7]. 

Matematikani o‘qitishning sanab o‘tilgan va bo‘lajak o‘qituvchi to‘liq amal qilishi lozim bo‘lgan metodo
logik shartlari kichik yoshli o‘quvchilarga matematika o‘qitishning bolalarda matematik tushunchalarni timsolli 
o‘rganish va ular ustida amallar bajarish, fazoviy fikrlash qobiliyatiga ega bo‘lishlarini ta’minlashga qaratilgan 
metod, usul va vositalarini ongli ravishda tanlash uchun zamin yaratadi. 

TAHLIL VA NATIJALAR
O‘qituvchilarni kichik yoshli o‘quvchilarni matematik jihatdan rivojlantirishga tayyorlashda semiotika 

elementlarining o‘rni va ahamiyati
Semiotika - ishoralar va belgilar tizimining xossalarini tadqiq etuvchi ilmiy nazariyalar majmuasi bo‘lib, 

uning asoschisi amerikalik mutafakkir va faylasuf Charles Sanders Peirce (1839-1914) hisoblanadi. Ch. Pirs 
belgilarga ob’ekt xossalarining moddiylashtiruvchi-tashuvchisi sifatida ta’rif berib, ularni birinchi marta tasniflab 
chiqdi [9]. Ch. Pirs tasnifiga ko‘ra, belgilar:

•	 tabiiy (quyosh harakati, yerdagi izlar va shu kabilar); 

•	 inson yaratgan (ikonalar, indekslar, timsollar). 

Ikonalar - ob’ektning shakli va mazmuni o‘rtasidagi uyg‘unlik saqlanadigan belgilar bo‘lib, ularga fotosuratlar, 
rasmlar va shu kabilar kiradi. Indekslar - ayrim jihatlari bo‘yicha o‘xshash bo‘lgan, ammo shakli va mazmuni 
o‘rtasida ma’lum tafovutlar mavjud bo‘lgan ob’ektlarga xos belgilarning umumiy nomlanishidir. Timsollar esa 
ifodalanayotgan jism yoki ob’ekt bilan hech qanday umumiylikka ega bo‘lmagan belgilardir [9].

Pirsning semiotikaga oid g‘oyalari o‘tgan asrning 30-yillarida yana bir amerikalik faylasuf Charles William 
Morris tomonidan rivojlantirilgach, ayniqsa keng tarqaldi. Ch. Morris belgilar majmuasini uch darajada tadqiq 
etish orqali semiotikaning strukturasini aniqlashni taklif etdi. Bu uch daraja, uning fikricha, semiotikaga oid 
muammoning uchta aspektidan kelib chiqadi. Faylasufning ko‘rsatishicha, semiotikaga oid muammolarning 
uchta aspekti quyidagilardan iborat [7]:

•	 sintaktika (sintaksis) - belgilar va ularning tashkil etuvchi elementlari o‘rtasidagi munosabatlarni o‘rganadi; 

•	 semantika - belgilovchi va belgilanuvchi o‘rtasidagi munosabatlarni o‘rganadi; 

•	 pragmatika - belgilar va ulardan foydalanuvchilar o‘rtasidagi munosabatlarni o‘rganadi. 

Belgi, u ifodalayotgan ob’ekt va belgi orqali ifodalanayotgan mazmun o‘rtasidagi mantiqiy munosabatlarni 
semantik uchburchak ko‘rinishida tasvirlash qabul qilingan. Bu semantik model “nom o‘z mohiyatini va ahamiya-
tini namoyon qiladi” mazmunidagi hikmatga ishora qiladi. Ya’ni, belgi predmetni (denotat) va uning mazmunini 
(denotat kontsepti) ifodalaydi, mazmun esa predmetning mohiyatini aks ettiradi.

Har bir matematik ob’ekt matematik tilning ma’lum bir belgilari bilan ifodalanadi (ya’ni nomlanadi) va bu 
belgilar Pirs tasnifiga ko‘ra timsollar hisoblanadi. Bizning fikrimizcha, pedagogika nuqtai nazaridan matematik 
ob’ektning so‘zli-nutqiy nomlanishini maxsus belgilarga aylantirish to‘g‘ri bo‘ladi.

Matematik ob’ekt (denotat kontsepti) belgining ma’nosini o‘zida mujassam etadi, biroq ob’ektning mohiya-
tini belgi to‘liq ochib bera olmaydi, ya’ni belgi faqat matematik ob’ektni tasvirlaydi, xolos. Bundan kelib chiqadiki, 
matematik ob’ektni o‘zlashtirish orqali uni ifodalagan belgining ma’nosini tushunish mumkin. Belgining ma’nosi 

haqidagi tushuncha esa ma’noni belgi orqali kodlashtiruvchi sub’ekt uzatgan axborotni qabul qiluvchi sub’ekt 
tomonidan mazkur belgining dekodlashtirilishi jarayonida shakllanadi.

Aslida ham uzatilayotgan fikrning qabul qilinish samaradorligi zarur darajada bo‘lishi uchun taqdim etilgan 
kodlar orasida timsolli fikrlash orqali dekodlanadigan axborotlarning mavjud bo‘lishi lozim [3]. Demak, mate
matikani o‘qitishda abstraktlashtirilgan matematik ob’ektning faqat so‘zli-nutqiy va belgili-ramziy (timsolli) tarzda 
taqdim etilishi yetarli emas.

O‘rganilayotgan matematik ob’ekt ega bo‘lgan xossalar va nisbatlarni grafik vositalar yordamida vizual-
lashtirish ham zarur bo‘ladi (V.A. Dalinger, A.G. Mordkovich, I.V. Shadrina va boshqalar). Qolaversa, matematik 
ob’ektni taqdim etish usullari qanchalik ko‘p bo‘lsa, mazkur ob’ektning ta’lim oluvchilar ongida yorqin shaklla-
nishiga shunchalik ko‘proq erishish mumkin. Shunday fikr va mulohazalar asosida biz o‘quvchilarni matematik 
jihatdan rivojlantirish uchun o‘qituvchilarni tayyorlashga qaratilgan semiotik yondashuv tomon bormoqdamiz.

Gottlob Frege shunday yozadi: “Belgilar tufayli biz o‘z diqqat-e’tiborimizni boshqarishimiz, o‘z fikrimizni 
zarur o‘zanga yo‘llashimiz mumkin. Belgilarni yaratish orqali biz o‘z fikrlarimizning barqaror tayanchini yaratgan 
bo‘lamiz va bu tayanch atrofida turfa tasavvurlar aylanishdan to‘xtamaydi. Hissiy-ko‘rgazmali vositalar (belgilar 
shaklida) bizning qabul qilingan va tasavvur etilgan ma’lumotlar oqimida cho‘kib ketmasligimizni ta’minlaydi” [4].

XULOSA VA TAKLIFLAR
Matematika o‘qitishning asosiy darajasi matematik bilimlarning semiotik aspektlari - sintaktika, semantika 

va matematik ob’ektlarni ifodalovchi belgili tizimlar pragmatikasini o‘zlashtirishni ta’minlaydi. Chuqurlashtirilgan 
daraja esa mantiqiy semiotika pozitsiyasidan semiotikaning nazariy asoslarini o‘zlashtirish imkonini beradi.

O‘qituvchining matematik jihatdan tayyorlanganligi:

•	 bilish sub’ektining haqiqiy hayotda mavjud yoki mavhum ob’ektlar ustidagi faoliyati va ushbu jarayonda 
matematik ob’ektlarning tushunchali timsollari shakllanganligiga; 

•	 uning nazariy fikrlash qobiliyatiga qarab belgilanadi. 

O‘qituvchini kichik yoshli o‘quvchilarni matematik jihatdan rivojlantirishga tayyorlashning mundarijaviy 
komponenti negiziy asosi quyidagi bloklardan iborat:

•	 algebra elementlari aralash natural sonlar arifmetikasi; 

•	 ko‘rgazmali geometriya; 

•	 ehtimollar nazariyasi elementlari. 

Chuqurlashtirilgan o‘qitish esa yuqoridagilar qatorida matematika metodologiyasi va semiotika element
larini ham o‘z ichiga oladi. 

2026-yil, may, 5(5)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

515

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, may, 5(5)-son

2026. №5(5)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


